O proxecto Discognitios posibilita a telerehabilitacion de persoas maiores

- Actualizado ()

O Centro de Supercomputacion de Galicia, xunto co Grupo de investigacion en Xerontoloxia da Universidade de A Corufia,
vefien de crear unha aplicacién informatica para a telerehabilitacién cognitiva de persoas maiores.

Discognitios é un proxecto financiado pola Direccién Xeral de Investigacién Desenvolvemento e Innovacion que estan a
levar a cabo o Grupo de investigacion en Xerontoloxia da Universidade da Corufia e a area de e-learning do Centro de
Supercomputacién de Galicia.

No marco deste proxecto, que se esta a desenvolver entre os anos 2004 e 2007, e que ten como principal obxectivo
desenvolver unha ferramenta de teleestimulacién cognitiva que permita levar aos domicilios das persoas maiores
diferentes contidos no ambito da estimulacion cognitiva, elaborouse unha base de datos on line na que se poden buscar
aplicacions informaticas, fundamentalmente xogos e exercicios, dirixidas a persoas maiores que presenten alteracions na
sUas capacidades mentais superiores entre as que destacan a orientacién, a memoria, a percepcion, a linguaxe ou o
calculo. Tamén son potenciais usuarios desta plataforma aqueles maiores que presenten perdida de memoria

asociada & idade.

Para a elaboracién desta base de datos, avalidronse mais de cento cincuenta aplicaciéns, atendendo tanto ao grao e ao
tipo de deterioro cognitivo asi como ao grao de accesibilidade dos potenciais usuarios, as persoas maiores.

Posteriormente, e para validar a aplicabilidade destes programas, realizouse un traballo de campo con un grupo piloto
de persoas maiores, que utilizaron aquelas actividades que foron mellor valoradas na fase de avaliacion.

Nesta aplicacion online, que calquera persoa interesada pode consultar na paxina Web http://lembra.cesga.es, onde,
ademais de ofrecer as aplicacions adaptadas a cada persoa en funcién do tipo de deterioro cognitivo que presente, tamén
proporciona informacion a aqueles profesionais da xerontoloxia que queiran ampliar os seus cofiecementos neste campo
de estudo, facilitando informacion sobre programas informéticos que permiten o desefio e desenvolvemento de
aplicaciéns para a rehabilitacién cognitiva, asi como plataformas para a telerehabilitacion cognitiva.

